
Galicia, de Nós a nós 
reúne máis de 300 pezas 
na mostra máis completa e 
ambiciosa sobre a Xeración 
Nós e unha das citas 
culturais imprescindibles do 
outono de 2020, no que se 
conmemora o centenario da 
publicación da revista Nós. 

Galicia, de 
Nós a nós

Portadas da 
revista Nós
↓

bras procedentes de Francia, 
Alemaña e Portugal poñen 
o foco nas conexións 
internacionais da revista e dos 
seus impulsores, abrindo unha 
vía para subliñar a dimensión de 

universalidade e apertura da cultura galega. 
Tamén para destacar o legado do grupo de 
intelectuais galeguistas que  contribuíron 
decididamente –nas primeiras décadas 
do século XX– ao desenvolvemento, 
renovación e internacionalización da nosa 
lingua e cultura, ademais dar a coñecer polo 
miúdo unha revista que é un dos referentes 
imprescindibles da Galicia contemporánea.

O

Homenaxe a Castelao, Lugo, 
19/06/1932. Diante de 
Castelao, Manuel Rodrigues 
Lapa, autor dun artigo en 
Nós sobre o evento
(Real Academia Galega) 
↓

Exposición: Galicia, de Nós a nós

Comisariada por Afonso 
Vázquez-Monxardín 
Fernández e Ana Acuña 
Trabazo, Galicia, de Nós a 
nós eríxese como a segunda 
gran exposición do Xacobeo 
2021 e como un proxecto 
de país co que o Goberno 
galego contribúe a dar a 
coñecer a riqueza dos fondos 
atesourados por numerosas 
fundacións e entidades. En 
conxunto ceden obra para 
a exposición máis de 60 
institucións e prestadores 
privados –a meirande parte 
deles galegos–.

As novas tecnoloxías xogan un 
papel destacado na exposición, 
axudando a construír o relato 
expositivo e a conectar coas 
novas xeracións de visitantes. 
A aposta por tecnoloxías sen 
contacto físico permite ás 
persoas usuarias mergullarse 
en elementos interactivos, 
audiovisuais ou realidade 
aumentada, nas condicións 
de seguridade requiridas polas 
medidas de contención da 
covid-19.

←
Ilustracións de Xosé 
Conde Corbal no 
Aniversario de Nós, 
1975. 50 x 70 cm 
(Museo Arqueolóxico 
Provincial de 
Ourense)

SECCIÓN 1

Galicia e o 
mundo antes 
de Nós

"O Fontán", Carta 
geométrica de Galicia, 
1845 
(Fundación Otero Pedrayo)

Mapa elaborado por Domingo 
Fontán, pertencente a 
Otero Pedrayo. Por primeira 
vez, exponse acompañado 
de anotacións, materiais e 
instrumental de campo do 
xeógrafo, procedente da 
Fundación Domingo Fontán, 
do Museo de Pontevedra e da 
Universidade de Santiago de 
Compostela. 

Entre as máis 
de 300 obras 
expostas, 
seleccionamos 
apenas un feixe de 
imprescindibles 
para este 
percorrido, 
artellado en cinco 
seccións, desde 
o tempo dos 
considerados pais 
do galeguismo 
contemporáneo 
ata os nosos días. 

Maleta d’Os Eoas, 
de Eduardo Pondal 
(Real Academia Galega)

Varios centos de papeletas 
–conservadas nunha 
maleta legada á RAG– 
nas que o poeta Eduardo 
Pondal foi redactando, 
ao longo da súa vida, o 
extensísimo poema épico 
d’Os Eoas, que nunca 
chegaría a ver publicado. 



Gaiás, Cidade da Cultura Exposición: Galicia, de Nós a nós

8

O recordo das xoias, 
1901, Parada Justel 
(Museo Arqueolóxico Provincial 
de Ourense)

Un dos cadros máis coñecidos, 
reproducidos e apreciados 
da obra do pintor ourensán, 
renovador da pintura galega 
do seu tempo e membro da 
Xeración Doente. 

SECCIÓN 2

Nós, 
protagonistas 
dunha xeración

Álbum Nós, de 
Alfonso Daniel 
Rodríguez Castelao 
(colección particular) 

O coñecido álbum de 
Castelao que dá nome á 
revista Nós. Elaborado 
entre 1916 e 1918 e 
exposto a partir de 
1920, aínda que non será 
publicado ata 1931. 



Margot Sponer: 
Altgalizische 
Urkunden. Berlin, 1935 
(Universitätsbibliothek der 
Humboldt-Universität zu Berlin

Considerada a primeira tese 
de doutoramento sobre lingua 
galega, elaborada pola lingüista 
alemá e colaboradora da 
revista, Margot Sponer.

‘Noiturnio do 
adolescente morto’, 
incluído nos Seis 
poemas galegos de 
Lorca 
(Deputación de Ourense)

Ditado por Lorca a Ernesto 
Guerra da Cal, o manuscrito 
foi cedido polo poeta andaluz 
a Eduardo Blanco-Amor e 
formou parte da edición dos 
Seis poemas galegos, que Nós 
tirou do prelo.

SECCIÓN 3

Nós, historia 
dunha idea, 
unha revista

As 134 portadas de Nós
Museo do Pobo Galego e Xosé 
Lois Carrión

Colección íntegra de todas 
as icónicas portadas da 
revista, deseñadas por 
Castelao. Complétase cunha 
instalación interactiva sobre 
a súa a historia, significado e 
simboloxía da súa iconografía.

Autores, materias e conexións 
internacionais de Nós

Buscador interactivo para consultar os 
artigos máis senlleiros da publicación en 
relación aos colaboradores e colaboradoras, 
conexións internacionais e principais 
temáticas tratadas.

Documentación  
revista Nós 
(varios prestadores)

Reunida por vez primeira, 
documentación como os 
estatutos da sociedade, recibos, 
axenda, libro de contas, ou 
correspondencia entre os 
protagonistas permite rastrexar o 
devir da publicación.

SECCIÓN 4

Nós, os contidos

Campamento Aquae Querquenae 
en realidade aumentada

Reconstrución virtual deste campamento 
romano, documentado por vez primeira polo 
membro de Nós, Florentino López Cuevillas. 
Descarga aquí a app para o teu móbil:

Saint Jacques le Majeur, s. XV. 
(Musée de Morlaix. Ville de Morlaix)

Obra cualificada por Castelao como a mellor 
peza da estatuaria bretoa relacionada coa 
iconografía xacobea.

Android IOS

https://play.google.com/store/apps/details?id=com.xoia.aquisquerquennis
https://apps.apple.com/us/app/id1515277269

Esmaltes da arqueta 
de Limoges de San 
Martiño, ca. 1200 
(Museo Catedral Basílica de 
Ourense)

Foron citados nos seus 
estudos polo medievalista 
estadounidense Marvin 
Chauncey Ross, colaborador 
de Nós e coñecido por formar 
parte dos «monuments men», 
que acompañaron as tropas 
aliadas desde Normandía para 
velar polos bens históricos das 
zonas liberadas.

SECCIÓN 5

De Nós a nós
Os ‘artistiñas’:  
varias obras
Grupo xurdido a comezos 
dos 60 en Ourense –
apadriñado por Vicente 
Risco– do que forman 
parte nomes tan 
destacados da nosa arte 
como Xaime Quessada, 
Acisclo Manzano ou 
Manuel «Buciños» .

Xavier Pousa, Virxilio, 
Xosé Buciños, Xosé Luis 
de Dios, Otero Pedrayo 
e Xaime Quesada, Xixón, 
1964 (cortesía Manuel 
Buciños)
↓

A pegada de Nós na cultura 
galega do S.XXI

Faladoiro audiovisual no que 
participan a poeta Yolanda Castaño, 
o cineasta Oliver Laxe, a cantautora 
Faia Díaz, a fotógrafa Lúa Ribeira, o 
deseñador Carlos Hidalgo, a artista 
visual Marta Verde, a arqueóloga 
Rebeca Blanco e o pedagogo 
Alejandro Sotelino.

Bandeira e escudo do 
Consello de Galicia (Real 
Academia Galega)

Bandeira galega empregada nas 
exequias de Castelao. Esta insignia, 
que o foi tamén do Consello de 
Galicia, adquiriuse mediante unha 
colecta entre a comunidade dos 
emigrantes galegos en Montevideo.



FONDO GAIÁS DA EMPRESA GALEGA

COLABORA

Visitas comentadas á exposición de 
balde, con inscrición previa. 

Consulta quendas dispoñibles e 
información en cidadedacultura.gal 
ou no punto de información do Museo 
Centro Gaiás


